
Tórshavn, 2. september 2009
Viðv. uppskotið til broyting í lógini um fólkayvirliti  
Víst verður til skriv tykkara dagf. 11. august 2009, har uppskot til broytingar í løgtingslóg um fólkayvirlit er sent Kommunusamskipanini til hoyringar.

Stýrið fyri Kommunusamskipanina hevur viðgjørt málið á fundi 28. august 2009. 

Kommunusamskipanin takkar Sjálvstýrisflokkinum fyri høvið at gera viðmerkingar til uppskotið. Kommunusamskipanin metir sera positivt, at føroyingar eisini í hjálparfelagsskapum, samkomum v.m. fara út í heim í ymsum manngóðum arbeiði, tí hetta kann eisini geva nakað gott aftur til føroyska samfelagið.
Í mun til ítøkiliga uppskotið metir Kommunusamskipanin, at neyðugt er at vísa varsemi. Í fyrsta lagi er neyðugt at gera skilna millum tey, sum er burtur í styttri tíðarskeið, og tey, sum í veruleikanum eru flutt varandi av landinum. Síggjast kann heldur ikki burtur frá, at onnur lond eisini seta síni egnu lógarkrøv til skráseting av fólki, sum hava tilhald í viðkomandi landi longri enn eitt ávíst tíðarskeið.

Í øðrum lagi metir Kommunusamskipanin, at uppskotið í ov lítlan mun lýsir avleiðingarnar eins og tær skyldur, sum føroyskir myndugleikar, herímillum kommunur, koma at fáa og hava í mun til teir føroyingar, sum eftir uppskotinum framhaldandi kunnu verða skrásettir í Føroyum, men sum búgva uttanlands. Kommunusamskipanin metir neyðugt, at hetta verður lýst nærri.
  
Vinarliga vegna Kommunusamskipan Føroya

